
རྩོམ་སྒྲིག་པ། བུ་མོ་མཆོག2025ལོའི་ཟླ9པའི་ཚེས24ཉིན།
རེས་གཟའ་ལྷག་པ།2 འཕྲིནའཕྲིན་་གསརགསར་་གཡུགཡུ་་ཡིཡི་་མེམེ་་ལོངལོང་།་། qhhnzwb@163.com

རྩོམ་སྒྲིག་པ། དོན་འགྲུབ་སྒྲོལ་མ།
རེས་གཟའ་ལྷག་པ།

2025ལོའི་ཟླ9པའི་ཚེས24ཉིན།གསར་འགྱུར་ཀུན་གསལ་མེ་ལོང་།
《མཚོ་ལྷོ་ཁུལ་གྱི་རྒྱལ་ཁབ་རྒྱུན་མཐུད་འཕེལ་རྒྱས་གྲོས་རིམ་གསར་གཏོད་དཔེ་སྟོན་ཁུལ་

འཛུགས་སྐྲུན་སྲོལ་ཡིག》ཟླ10པའི་ཚེས1ཉིན་ནས་ལག་བསྟར་བྱ་རྒྱུ་རེད།

ཁུལ་
ཨུའི་
སྐབས་
བཅུ་
བཞི་
པའི་
ཚང་

འཛོམས་
གྲོས་
ཚོགས་
ཐེངས་
བཅུ་
གཅིག་
པའི་

དགོངས་
དོན་
ལག་
བསྟར་
དོན་
འཁྱོལ་
བྱེད།

རང་ཚགས་པར་གྱི་འཕྲིན། ཟླ9པའི་ཚེས17
ཉིན་གྱི་སྔ་དྲོར།《མཚོ་ལྷོ་བོད་རིགས་རང་སྐྱོང་ཁུལ་
གྱི་རྒྱལ་ཁབ་རྒྱུན་མཐུད་འཕེལ་རྒྱས་གྲོས་རིམ་གསར་
གཏོད་དཔེ་སྟོན་ཁུལ་འཛུགས་སྐྲུན་སྲོལ་ཡིག》འགྲེམ་
སྤེལ་གྱི་གསར་འགྱུར་ཁྱབ་སྤེལ་ཚོགས་འདུ་དེ་ཁུལ་
མཉམ་འདྲེས་སྨྱན་སྦྱོར་ལྟེ་གནས་སུ་འཚོགས་
ཤིང་། ཁུལ་གྱི་གསར་གཏོད་དཔེ་སྟོན་ཁུལ་འཛུགས་
སྐྲུན་བྱེད་པའི་བྱ་བའི་ཆེད་དོན་ཚན་ཁག་གི་ཁོངས་
མིའི ་ལས ་ཁུངས ་ཀྱི ་འགན ་འཁུར ་བློ ་མཐུན ་
དང་། མཚོ་སྔོན་ཉིན་རེའི་ཚགས་པར་ཁང་དང་མཚོ་
ལྷོ་ཁུལ་མཉམ་འདྲེས་སྨྱན་སྦྱོར་ལྟེ་གནས་སོགས་ཞིང་
ཆེན་དང་ཁུལ་གྱི་གསར་འགྱུར་སྨྱན་སྦྱོར་སྡེ་ཁག་གི་
གསར་འགོད་པ་སོགས་ཁྱབ་སྤེལ་ཚོགས་འདུར་
ཞུགས་ཡོད།

མཚོ་ལྷོ་ཁུལ་གྱིས་རྒྱལ་ཁབ་རྒྱུན་མཐུད་
འཕེལ་རྒྱས་གྲོས་རིམ་གསར་གཏོད་དཔེ་སྟོན་ཁུལ་
འཛུགས་སྐྲུན་བྱ་རྒྱུ་དེ2022ལོའི་ཟླ7པར་རྒྱལ་སྲིད་
སྤྱི་ཁྱབ་ཁང་གི་ཆོག་མཆན་ཐོབ་པ་དང་། དེ་ནི་
ནུབ་བྱང་གི་ཞིང་ལྗོངས་ལྔ་དང་རྒྱལ་ཡོངས་གྲངས་

ཉུང་མི་རིགས་རང་སྐྱོང་ཁུལ་ཁྲོད་ཀྱི་དཔེ་སྟོན་ཁུལ་
གཅིག་པུ་ཡིན། གཙང་བོའི་མགོ་ཁུངས་ས་ཁུལ་གྱི་
སྐྱེ་ཁམས་སྲུང་སྐྱོང་དང་སྤུས་མཐོའི་འཕེལ་རྒྱས་
ཐབས་ལམ་འཚོལ་བའི་རྒྱལ་ཁབ་ཀྱི་འགན་འཁྲི་
ཕྲག ་ཏུ ་འཁུར ་ཡོད །《སྲོལ ་ཡིག》དེར ་ཁྱོན ་
བསྡོམས་ལེའུ་བདུན་དང་དོན་ཚན་ལྔ་བཅུ་ང་བཞི་
ཡོད་དེ། སྤྱིའི་དོན་ཚན། སྐྱེ་ཁམས་སྲུང་སྐྱོང་བཅོས་
སྐྱོང་། སྐྱེ་ཁམས་ཐོན་ལས་འཕེལ་རྒྱས། དམངས་
ཚིས་ལས་དོན་འཕེལ་རྒྱས། ཚན་རིག་ལག་རྩལ་
གསར་གཏོད་ཀྱི་འདེགས་སྐྱོར། འགན་སྲུང་དང་ལྟ་
སྐུལ། ཞར་བཀོད་དོན་ཚན་སོགས་ཀྱི་ནང་དོན་
འདུ། 2025ལོའི་ཟླ10པའི་ཚེས1ཉིན་ལག་བསྟར་
བྱ་རྒྱུ་ཡིན།《སྲོལ་ཡིག》འདིའི་ནང་དོན་གཙོ་བོ་ནི་
སྐྱེ་ཁམས་སྲུང་སྐྱོང་དང་ཐོན་ལས་ཐུན་མོང་འཕེལ་
རྒྱས་ལ་ཁྲིམས་ལུགས་ཀྱི་བཀག་རྒྱ་བྱས་ཏེ། དཔེ་
སྟོན་ཁུལ་གྱི་ལག་ལེན་དེ་རྒྱུན་མཐུད་འཕེལ་རྒྱས་ཀྱི་
ལམ་ལུགས་གསར་གཏོད་བྱ་བར་བསྒྱུར་ནས་སྐྱེ་
ཁམས་དང་ཐོན་ལས། འཚོ་བ་བཅས་ཀྱི་འཁོར་
བསྐྱོད་ལེགས་པོ་ཡོང་བར་འབད་དགོས་ཤིང་།

ཁྲིམས་སྐྱོང་བྱེད་ཐབས་ལ་བརྟེན་ནས་རྒྱལ་ཁབ་ཀྱི་
སྐྱེ་ཁམས་བདེ་འཇགས་ལ་ཁག་ཐེག་དང་གསར་
གཏོད་གྲུབ་འབྲས་སྲ་བརྟན་དུ་གཏོང་བ། སྐྱེ་
ཁམས་སྲུང་སྐྱོང་དང་སྤུས་མཐོའི་འཕེལ་རྒྱས་
མཉམ་དུ་མདུན་བསྐྱོད་ཐུབ་པ་བཅས་ལ་སྐུལ་
འདེད་བྱས་ཏེ། རྒྱལ་ཡོངས་རིགས་འདྲའི་ས་ཁུལ་
ལ་སྤྱོད་འཐུས་དང་ཁྱབ་གདལ་བྱེད་ཐུབ་པའི་མཚོ་
ལྷོའི་མ་དཔེ་མཁོ་འདོན་བྱ་རྒྱུ་རེད།

མཚོ་ལྷོ་ཁུལ་གྱིས《སྲོལ་ཡིག》ལག་བསྟར་བྱ་
རྒྱུ་དེ་གོ་སྐབས་སུ་བཟུང་ནས། དྲིལ་བསྒྲགས་སྒྲོག་
འགྲེལ་གཏིང་ཟབ་བྱས་ནས་སྤྱི་ཚོགས་ཀྱི་ཐུན་མོང་
ངོས་འཛིན་གྱི་མཉམ་ཤུགས་གཅིག་ཏུ་སྒྲིལ་ནས

《སྲོལ་ཡིག》དེ་རིམ་པ་སོ་སོའི་ཏང་ཨུའི（ཏང་
ཙུའུ）རིགས་པའི་གཞུང་ལུགས་སློབ་སྦྱོང་ལྟེ་བའི་
ཚན ་ཆུང ་གི ་ནང ་དོན ་གཙོ ་བོའི ་ནང ་བཞག་
སྟེ། ཞིང་ཆེན་དང་ཁུལ་གྱི་སྨྱན་སྦྱོར་སྡེ་ཁག་ལ་
བརྟེན་ནས་དབང་གྲགས་གསལ་འགྲེལ་དང་ཆེད་
དོན་འཕྲིན་སྤེལ་བྱས་ཏེ། དྲིལ་བསྒྲགས་ཁེབས་ཚད་
དང་མང་ཚོགས་ཀྱིས་ཤེས་ཚད་ཁྱོན་ཡོངས་ནས་

མཐོ་རུ་བཏང་སྟེ་སྤྱི་ཚོགས་ཧྲིལ་བོར་མི་ཚང་མས་
སེམས་ཁུར་དང་། རྒྱབ་སྐྱོར། ཟབ་ཞུགས་བྱེད་པ་
བཅས་ཀྱི་དཔེ་སྟོན་ཁུལ་སྐྲུན་པའི་རྣམ་པ་བཏོད་རྒྱུ་
དང་། ལྟ་སྐུལ་ཕན་འབྲས་འདྲི་རྩད་དང་འགན་
སྲུང་སྲོལ་ཡིག་ཡུན་ཕན་འཁོར་སྐྱོད་བྱེད་ཤུགས་ཆེ་
རུ་གཏོང་དགོས།《སྲོལ་ཡིག》ལག་བསྟར་བྱས་
ཚུལ་ལ་ལྟ་སྐུལ་ཞིབ་བཤེར་བྱེད་པའི་ལམ་སྲོལ་
འཛུགས་པ་དང་འཐུས་ཚང་དུ་བཏང་སྟེ། སྲིད་
གཞུང་གི་ལྟ་སྐུལ་དོ་དམ་དང་སྤྱི་ཚོགས་ཀྱི་ལྟ་སྐུལ།
མང་ཚོགས་ཟབ་ཞུགས་བྱེད་པ་བཅས་ཀྱི་ལྟ་སྐུལ་
སྡོམ་ཤུགས་ཆགས་པར་བྱ་དགོས། དཔེ་སྟོན་ཁུལ་
འཛུགས་སྐྲུན་བྱས་ཚུལ་ལ་རྗེས་སྙེག་སྐུལ་འདེད་བྱེད་
པ་དང་།《སྲོལ་ཡིག》རྒྱུན་མཐུད་དང་འོས་འཚམ་
ངང་འཕེལ་རྒྱས་གཏོང་བའི་དགོས་མཁོར་སྐུལ་
འདེད་དང་། ལག་བསྟར་དང་ལྟ་སྐུལ ། དག་ཐེར་
འཐུས་ཚང་དུ་གཏོང་བ་བཅས་ཀྱི་འཁོར་རྒྱུག་བཟང་
པོ་ཆགས་པར་བྱས་ནས། དཔེ་སྟོན་ཁུལ་འཛུགས་
སྐྲུན་བྱེད་པར་ཡུན་རིང་བརྟན་བརླིང་ཡིན་པའི་
ཁྲིམས་སྐྱོང་གི་འགན་སྲུང་འདོན་སྤྲོད་བྱ་དགོས་སོ།།

རང་ཚགས་པར་གྱི་འཕྲིན། ཟླ9པའི་ཚེས16
ཉིན། རང་ཁུལ་གྱི་གླ་ཕོགས་ཆད་འགྱངས་མེད་པའི་ལས་
གཞི་དང་གླ་ཕོགས་ཆད་འགྱངས་མེད་པའི་ལས་རིགས།གླ་
ཕོགས་ཆད་འགྱངས་མེད་པའི་ས་ཁུལ་བཅས་ཀྱི་བྱ་བའི་
ཡུལ་དངོས་སྐུལ་འདེད་ཚོགས་འདུ་ཐུན་ཏེ་རྫོང་དུ་བསྡུས་
ཤིང་། ཚོགས་འདུ་ལས་ས་ཁུལ་སོ་སོ་དང་ལས་རིགས་
ཁག་གིས་ཀྲུང་དབྱང་གི་གཏན་འབེབས་དོན་ཚན་བརྒྱད་
ཀྱི་དགོངས་དོན་སློབ་སྦྱོང་སློབ་གསོ་བསྟུད་མར་ལག་
བསྟར་བྱེད་པ། མང་ཚོགས་ཉེ་འགྲམ་གྱི་ཚུལ་མིན་སྤྱོད་
ཚུལ་དང་རུལ་སུངས་གནད་དོན་ལ་གཅིག་བསྡུས་དག་
ཐེར་ལེགས་བཅོས་བྱེད་པའི་བྱ་བ་དང་ཟུང་འབྲེལ་བྱས་
ཏེ། འགན་འཁྲི་སྔར་ལས་ཆེ་བ་དང་ཚད་གཞི་སྔར་ལས་
མཐོ་བ། བྱེད་ཐབས་སྔར་ལས་ནུས་ལྡན་བཅས་སྤྱད་དེ་
མང་ཚོགས་ཀྱི་བྲེལ་དཀའ་སྡུག་སྨོན་གྱི་གནད་དོན་ཐག་
བཅད་ནས། ཁུལ་ཡོངས་ཀྱི་སྤྱི་ཚོགས་དཔལ་འབྱོར་སྤུས་
ཚད་མཐོ་བའི་སྒོ་ནས་འཕེལ་རྒྱས་སུ་གཏོང་བ་དང་
འཆམ་མཐུན་གཏན་འཇགས་ཀྱི་ལས་སྒྲུབ་ཁོར་ཡུག་ཅིག་
བསྐྲུན་པར་སྐུལ་འདེད་བཏང་ཞིང་། ཁུལ་སྲིད་གཞུང་
གི་ཁུལ་དཔོན་གཞོན་པ་བསོད་ནམས་བདེ་སྐྱིད་ཚོགས་
འདུར་ཞུགས་ནས་གཏམ་བཤད།

ཚོགས་འདུ་ལས་ཏང་གི་ཚོགས་ཆེན་ཐེངས་ཉི་ཤུ་
པའི་གླ་ཕོགས་ཆད་འགྱངས་བྱ་བར་བཅོས་སྐྱོང་བྱེད་པའི་
སྐོར་གྱི་ཇུས་ཆོད་བཀོད་སྒྲིག སྤྱི་ཁྱབ་ཧྲུའུ་ཅི་ཞི་ཅིན་ཕིང་
གི་ཞིང་པ་ཞོར་ལས་པའི་ཁྲིམས་མཐུན་ཁེ་དབང་སྲུང་
སྐྱོང་དང་འཆམ་མཐུན་ངལ་རྩོལ་འབྲེལ་བ་སྲུང་སྐྱོང་བྱ་
རྒྱུའི་སྐོར་གྱི་གལ་ཆེའི་རྣམ་བཤད་གནད་བསྡུས། ཁྲིམས་
ལྟར་བསམ་བཞིན་དུ་གླ་ཕོགས་ཆད་འགྱངས་ཀྱི་བྱས་ཉེས་
བཟོས་པར་བཅོས་སྐྱོང་བྱེད་པའི་སྐོར་གྱི་དཔེར་མཚོན་
གྱོད ་དཔེར ་སློབ ་སྦྱོང ་དང ་བརྒྱུད ་བསྒྲགས ་བྱས ་
ཤིང་། ཚོགས་འདུ་ལས་ཁུལ་ཡོངས་ཀྱིས་མེད་པ་གསུམ་
གྱི་འཛུགས་སྐྲུན་དམིགས་འབེན་བྱ་བའི་འཕེལ་རིམ་
གནས་ཚུལ་ཁྱབ་བསྒྲགས་བྱས་པ་དང་གུང་ཧོ་རྫོང་གི་གླ་
ཕོགས་ཆད་འགྱངས་མེད་པའི་ལས་གཞི་འཛུགས་སྐྲུན་
བྱེད་པ། ཐུན་ཏེ་རྫོང་གི་གླ་ཕོགས་ཆད་འགྱངས་མེད་པའི་
ས་ཁུལ་འཛུགས་སྐྲུན་བྱེད་པ། ཁུལ་ཆུ་བེད་ཅུའུ་ཡིས་གླ་
ཕོགས་ཆད་འགྱངས་མེད་པའི་ལས་རིགས་འཛུགས་སྐྲུན་
བཅས་ཀྱི་ཉམས་མྱོང་དང་བྱེད་ཐབས་ལ་སྤྱི་བསྡོམས་བྱས་
ཤིང་། ཐེངས་འདིའི་ཚོགས་འདུ་ནི་ཡུལ་དངོས་ལྟ་སྦྱོང་
གི་རྣམ་པས་ཚོགས་ཞུགས་མི་སྣ་རྩ་འཛུགས་བྱས་ཏེ་ཐུན་
ཏེ་རྫོང་གི་རླངས་འཁོར་འཇོག་ས་དང་ལུས་རྩལ་སྤྱི་གླིང་
གི་སྒྲིག་བཀོད་འཛུགས་སྐྲུན་ལས་གཞི་རུ་གླ་ཕོགས་ཆད་
འགྱངས་དག་ཐེར་ལེགས་བཅོས་བྱས་པའི་གནས་ཚུལ་
དང་ལས་ཞུགས་ངལ་རྩོལ་གྱི་གླ་ཕོགས་ཆེད་བསྐོས་དོ་

དམ་པ་མངགས་གཏོང་། རོང་འབྲོག་ཁུལ་གྱི་ངལ་རྩོལ་
ནུས་ཤུགས་ཀྱིས་ཐག་ཉེ་ས་ནས་ལས་ཞུགས་བྱེད་པའི་
གནས་ཚུལ་སོགས་ལ་རྒྱུས་ལོན་ཞིབ་མོ་བྱས་པ་རེད།

ཚོགས་འདུ་ལས་ད་ལོའི་ཚུན་དུ་ཁུལ་ཡོངས་ཀྱི་
གོང་འོག་ཚང་མས་ཐུན་མོང་ཐོག་འབད་བརྩོན་བྱས་པར་
བརྟེན་གླ་ཕོགས་ཆད་པའི་བཅོས་སྐྱོང་ལས་ཀར་གྲུབ་
འབྲས་མངོན་གསལ་ཐོབ་པ་དང་། ཁུལ་ཡོངས་ཀྱི་གླ་
ཕོགས་ཆད་གྲངས་དང་དེ་འབྲེལ་གྱི་མི་གྲངས། དངུལ་
གྲངས་བཅས་དུས་མཚུངས་ལས 65% དང87% ། 89%
མར་ཆག་ཡོད་ལ། ངལ་རྩོལ་དང་སྤྱི་ཚོགས་འགན་སྲུང་
ཁྱབ་ཁོངས་ཀྱི་ཡིག་བསྐུར་ངོ་བཅར་གྱོད་གཞི་དུས་
མཚུངས་ལས 37. 5%མར་ཆག་པ་དང་། གླ་ཕོགས་ཆད་
པའི་གྱོད་གཞིར་དུས་རིམ་རང་བཞིན་གྱིས་ཡོངས་སུ་ཐག་
བཅད་དེ་བྱ་བ་སོ་སོར་དགེ་མཚན་ལྡན་པའི་འཕེལ་རྒྱས་
བྱུང་ཞིང་། དུས་རིམ་རྗེས་མར་རྫོང་དང་སྡེ་ཁག་སོ་སོས་
ཞིང་ཆེན་ཡོངས་ཀྱི་ལས་ཞུགས་ལ་སྐུལ་འདེད་གཏོང་བའི་
བྱ་བའི་བརྙན་རིས་ཚོགས་འདུའི་དགོངས་དོན་ནན་ཏན་
གྱིས་ལག་བསྟར་དངོས་འབེབས་བྱས་ནས། དེང་སྐབས་
ཀྱི་བྱ་བའི་ཁྲོད་གནས་པའི་ཞན་ཆར་ངོས་འཛིན་གསལ་བོ་
བྱས་ཏེ་ལས་ཞུགས་དང་ལས་ལམ་གསར་འབྱེད་ཀྱི་སྲིད་ཇུས་
ཕྱོགས་ཡོངས་ནས་ལག་བསྟར་བྱེད་པ། སྤྱི་ཚོགས་འགན་
སྲུང་ཐེབས་རྩ་རྒྱུན་མཐུད་ངང་སྲ་བརྟན་དང་མཐོ་རུ་གཏོང་
རྒྱུ་སོགས་ཕྱོགས8ཀྱི་ཐད་ནས་ལག་བསྟར་དོན་འཁྱོལ་ལ་
དམ་འཛིན་བྱས་ཏེ། དམ་པ་དོན་གཉེར་དང་ཡུན་རིང་པོར་
བྱས་རྗེས་འཇོག་པར་འབད་བརྩོན་བྱས་ནས་ནུས་ཤུགས་
ཡོད་རྒུས་རྒྱ་ཆེའི་ངལ་རྩོལ་པར་ངལ་རྩོལ་བྱས་ན་གླ་ཆ་ཡོད་
པ་དང་གླ་ཕོགས་ལ་སེམས་ཁུར་བྱ་མི་དགོས་པའི་འགན་
སྲུང་བྱ་དགོས་ཞེས་བསྟན།

ཚོགས་འདུ་ལས་རྫོང་སོ་སོ་དང་སྡེ་ཁག་སོ་སོས་
ཁོངས་གཏོགས་ཁུལ་གྱི་འགན་འཁྲི་འཁུར་དགོས་པ་
དང་། སྡེ་ཁག་གི་ལྟ་སྐུལ་དོ་དམ་འགན་འཁྲིར་དམ་
འཛིན་ཞིབ་ཚགས་བྱེད་པ། ཁེ ་ལས ་ཀྱི ་གཙོ ་གནད་
འགན་འཁྲི་ཇེ་དམ་དུ་གཏོང་བ་བཅས་བྱས་ཏེ་མཉམ་
དུ་དམ་འཛིན་དང་། མཉམ་སྒྲུབ་ཀྱི་རྣམ་པ་ཆགས་པར་
བྱ་དགོས། ཚན་རིག་དང་མཐུན་ཞིང་གནད་ལ་འཁེལ་
བའི་ལྟ་སྐུལ་ལམ་ལུགས་དང་། ཡུན་ཕན་ནུས་ལྡན་གྱི་
མཛུབ་སྟོན་ལམ་སྲོལ། མ་ལག་ཆ་ཚང་བའི་འགན་སྲུང་
ལམ་ལུགས་བཅས་བཙུགས་ནས་བྱ་བ་སོ་སོ་ལག་བསྟར་
བྱེད་པར་སྐུལ་འདེད་གཏོང་དགོས། དགེ་མཚན་ལྡན་
པའི་དྲིལ་སྒྲོག་གི་རྣམ་པ་དང་སྣེ་ཁྲིད་དཔེ་སྟོན་གྱི་རྣམ་
པ། སྤྱི་ཚོགས་ཟབ་ཞུགས་བྱེད་པའི་ལྟ་སྐུལ་གྱི་རྣམ་པ་
བཅས་ཆགས་པར་བྱས་ནས་མཉམ་བཅོས་མཉམ་སྤྱོད་ཀྱི་
སྟོབས་ཤུགས་གཅིག་སྒྲིལ་བྱ་དགོས་པ་བསྟན།།

རང་ཁུལ་གྱིས་གླ་ཕོགས་ཆད་འགྱངས་མེད་པའི་སྐོར་གྱི་
སྐུལ་འདེད་ཚོགས་འདུ་བསྡུས་པ།

རང་ཚགས་པར་གྱི་འཕྲིན། ཟླ9
པའི་ཚེས16ཉིན། ཀྲུང་གོའི་སྤུས་ཚད་
ཚོགས་ཆེན་སྐབས་དྲུག་པ་ནན་ཅིན་དུ་
བསྡུས་པ་དང་། ཚང་མས་དོ་སྣང་བྱེད་
པའི ་ཀྲུང ་གོའི ་སྤུས ་ཚད ་ཚོགས ་ཆེན ་
སྐབས་ལྔ་པའི་སྟེང་བྱ་དགའ་ཐོབ་པའི་
མིང ་ཐོ ་དངོས ་སུ ་ཁྱབ ་བསྒྲགས་བྱས ་
ཤིང་། གུང་ཧོ་རྫོང་གི་ལུང་དབྱང་ཀྲི་ཞན་
མཚོ་སྔོན་མ་རྐང་ཚད་ཡོད་ཀུང་ཟིས་ཕུལ་
དུ་བྱུང་བའི་སྤུས་ཚད་དོ་དམ་ལག་ལེན་ལ་
བརྟེན་ནས་དབྱི་ལི་སྡེ་ཚོགས་དང་ཝུའུ་
ལིང་ཡེ་སྡེ་ཚོགས་སོགས་རྒྱལ་ནང་གི་ཁེ་
ལས་གྲགས་ཅན་དང་མཉམ་དུ་ཀྲུང་གོའི་
སྤུས་ཚད་མིང་འདོན་བྱ་དགའ་ཐོབ།

ཚལ་རྔ་འགག་ནི་རྨ་ཆུའི་སྟོད་རྒྱུད་
ཀྱི་གྲོག་རོང་ཆེན་པོ་ཞིག་ཡིན་ལ། རང་
རྒྱལ་གྱི་སྐས་རིམ་གློག་འདོན་ས་ཚིགས་ཆེ་
གྲས་དང་པོ་སྟེ་ཚལ་རྔ་འགག་གློག་འདོན་
ས་ཚིགས་ཀྱི་གནས་ཡུལ་ཀྱང་ཡིན། ཚལ་
རྔ་འགག་ཅེས་པ་ནི་བོད་སྐད་ཀྱིས་གྲོག་

རོང་ཆེན་པོ་ཞེས་པའི་དོན་ལ་གོ་ཞིང་། ས་
ཆ་འདིར་ཚལ་རྔ་འགག་གློག་འདོན་ས་ཚིགས་
ཏེ་མཐོ་སྒང་གི་ཆུ་མཛོད་ཡོད་པས་ཆུ་དྭངས་
ཤིང་འཁྱག་ལ། ལོ་ཧྲིལ་བོར་དར་ཆགས་རྒྱུ་
མེད་པས་རང་རྒྱལ་ན་ཧ་ཅང་དཀོན་པའི་
མཐོ་སྒང་གི་འཁྱག་ཆུའི་ཉ་གསོ་སྤེལ་བྱེད་
སའི་རང་བྱུང་ཁོར་ཡུག་ཡག་ཤོས་ཤིག་ཡིན།

རང་རྒྱལ་གྱི་ཉ་སལ་མོན་གསོ་སྤེལ་
གྱི་སྣེ་འདྲེན་ཁེ་ལས་ཤིག་ཡིན་པའི་ཆ་
ནས། ལུང་དབྱང་ཀྲི་ཞན་ཀུང་ཟིས་ཚལ་
རྔ་འགག་ཆུ་མཛོད་ས་ཁུལ་དུ་དེང་རབས་
ཅན་གྱི་གསོ་སྤེལ་དྲ་བའི་སྒམ་མུའུ200
ལྷག་ཙམ་བཙུགས་ནས་ལོ་རེའི་ཐོན་ཚད་
ཏུན་ཁྲི1.5ཟིན་པ་དང་ ། མིག་སྔར་ཉ་
རིགས་བཟང་ཤོས་གསོ་སྤེལ་དང་ལས་
སྣོན་ཟབ་མོ། དེ་ནས་འཛམ་གླིང་ཡོངས་
ལ་ཕྱིར་འཚོང་བྱེད་པ་བཅས་ཀྱི་ཐོན་ལས་
སྒྲུབ་རིམ་ཧྲིལ་བོར་རིག་ནུས་ཅན་དང་
ཚད་གཞི་ཅན། རྒྱལ་སྤྱི་ཅན་བཅས་ཀྱི་
འཁོར་སྐྱོད་མངོན་འགྱུར་བྱུང་ཡོད།།

རང་ཚགས་པར་གྱི་འཕྲིན། ཉེ་ཆར། 2025
ལོའི་འཛམ་གླིང་ལས་རིགས་ལག་རྩལ་སློབ་གླིང་གི་
ལག་རྩལ་འགྲན་བསྡུར་ཆེན་མོའི་རྟིང་རྩོད་འགྲན་
བསྡུར་བདེ་བླག་ངང་མཇུག་སྒྲིལ་བ་དང་། ཁུལ་
ལས་རིགས་ལག་རྩལ་སློབ་གྲྭའི་འཐུས་ཚབ་རུ་ཁག་
གིས་སྨན་རྫས་ཐོན་སྐྱེད་དང་བདག་གཉེར། ནུས་
ཁུངས་སྒུལ་ཤུགས་ཀྱི་འགྲན་ལམ་འགྲན་བསྡུར་
ཁྲོད་དུ་བྱ་དགའ་ཨང་གཉིས་པ་དང་ཨང་གསུམ་པ་
ཐོབ་ནས་ལོ་རྒྱུས་སྟེང་ཕུལ་བྱུང་གྲུབ་འབྲས་བླངས་
ཤིང་། ཁུལ་ལས་རིགས་ལག་རྩལ་སློབ་གྲྭ་འགྲན་
བསྡུར་ནང་ཞུགས་པའི་ཚུན་ལ་ཞིང་ཆེན་རིམ་པ་
ཡན་གྱི་འགྲན་དོན་ཁྲོད་ཀྱི་ཆེས་བཟང་བའི་གྲུབ་
འབྲས་ཀྱི་ཟིན་ཐོ་གསར་པ་བསྐྲུན་པར་མ་ཟད།
རྒྱལ་སྤྱིའི་དབང་གྲགས་འགྲན་དོན་གྱི་བྱ་དགའི་
སྟོང་ཆ་བསྐངས། འདི་ནི་སློབ་གྲྭའི་སློབ་སྒྲུབ་གྲུབ་
འབྲས་གཅིག་བསྡུས་ཀྱིས་མཚོན་པ་ཞིག་དང་དེ་
བས་ཀྱང་ཤར་ནུབ་རྒྱུད་ཀྱི་སློབ་གསོ་རོགས་སྒྲུབ་

བྱེད་པ། ཀྲུང་ཧྭ་མི་རིགས་གཅིག་མཐུན་ཚོགས་
པའི་འདུ་ཤེས་བརྟན་པོར་བསྐྱེད་པའི་གསོན་
ཉམས་ཀྱི་ལག་ལེན་ཅིག་ཀྱང་ཡིན།

འཛམ་གླིང་ལས་རིགས་ལག་རྩལ་སློབ་གླིང་
གི་ལག་རྩལ་འགྲན་བསྡུར་ཆེན་མོ་ནི་སློབ་གསོ་པུའུ་
ཡིས་སྣེ་ཁྲིད་བྱས་པའི་སྤྱི་ཕན་རང་བཞིན་གྱི་རྒྱལ་
སྤྱིའི་འགྲན་དོན་ཞིག་ཡིན་ལ། ད་བར་དུ་སྐབས17
བདེ་བླག་ངང་སྤེལ་ཟིན། ཐེངས་འདིའི་འགྲན་
བསྡུར་ལ་གྲ་སྒྲིག་གང་ལེགས་བྱ་ཆེད། མཚོ་ལྷོ་
ཁུལ་ལས་རིགས་ལག་རྩལ་སློབ་གྲྭའི་དགེ་སློབ་
དག་གིས་དབྱར་གནང་གི་གུང་གསེང་དུས་ཚོད་
བེད་སྤྱད་དེ་ཡང་དང་བསྐྱར་དུ་འགྲན་བསྡུར་གྱི་
ནང་དོན་འཁྲབ་སྦྱོང་དང་ལག་རྩལ་གྱི་དཀའ་
གནད་རེ་རེ་སེལ་ནས། མཐར་ཆེས་བཟང་བའི་
ལག་རྩལ་དང་སྤོབས་པས་རང་ཉིད་ལ་དབང་
བའི་མཚན་སྙན་ཐོབ།

དུས་ཡུན་རིང་པོར་མཚོ་ལྷོ་ཁུལ་ལས་རིགས་

ལག་རྩལ་སློབ་གྲྭས་མཚོ་ལྷོ་ཁུལ་གྱི་ནུས་ཁུངས་
གཙང་མ་དང་བོད་སྨན་སོགས་ཁྱད་ལྡན་ཐོན་
ལས་ཀྱི་འཕེལ་རྒྱས་དགོས་མཁོ་ལ་དམིགས་ནས།
རྐང་འཛིན་ཁེ་ལས་དང་མཉམ་ལས་གཏིང་ཟབ་
བྱས་ཏེ་དངོས་སྦྱོང་རྟེན་གཞི་མཉམ་བསྐྲུན་བྱས་
པ་དང་། ལས་གཞི་ནང་འདྲེན་དང་སློབ་ཐུན་གྱི་
མ་ལག་ལེགས་བཅོས་བྱས་ནས། སློབ་ཐུན་ཐོན་
ལས་ལ ་སྦྲེལ་བ ་དང་འགྲན་ར ་ལས་གནས་ལ ་
ཕྱོགས་པའི་སྐྱེད་སྲིང་བྱེད་ཐབས་གསར་སྤེལ་
བྱས་ཏེ། སློབ་མའི་ལས་རིགས་ལག་རྩལ་དང་
ཕྱོགས་བསྡུས་བྱང་ཚད་མཐོར་འདེགས་སུ་བཏང་
བ་མ ་ཟད། འབྲིང་རིམ་ལས་རིགས་སློབ་གསོ་
དང་ས་ཁོངས་ཐོན་ལས་ཀྱི་དགོས་མཁོའི་སྦྲེལ་
ཚད་ཇེ ་དམ་དུ ་བཏང་ནས། ས་གནས་འཕེལ་
རྒྱས་དང་འཚམ་པའི་ལས་རིགས་སློབ་གསོའི་མ་
ལག་ཞིག་བཙུགས་ཡོད་པ་རེད།

ཁུལ་ལས་རིགས་ལག་རྩལ་སློབ་གྲྭའི་ཏང་

ཨུའི ་ཧྲུའུ ་ཅི ་ཚེ ་རིང ་དོན ་འགྲུབ་ཀྱིས ་བཤད་
རྒྱུར། 2025ལོར་ངེད་སློབ་གྲྭའི་རུ་ཁག32མཚོ་
སྔོན་ཞིང་ཆེན་ལས་རིགས་སློབ་གླིང་གི་ལག་རྩལ་
འགྲན་བསྡུར་ནང་དུ་ཞུགས་ནས་བྱ་དགའ་ཨང་
དང་པོ་ལྔ་དང་ཨང་གཉིས་པ4། ཨང་གསུམ་པ16
གི་གྲུབ་འབྲས་གཡུར་དུ་ཟ་བ་བླངས། འདི་ནི་
སློབ ་གསོའི ་འཇོན ་མི ་སྡེབ ་སྒྲིག ་ཚོགས ་པའི ་
རོགས ་སྐྱོར ་ལམ ་ལུགས ་དང ་མཚོ ་སྔོན ་ལས ་
རིགས་སློབ་གསོ་གཏིང་ཟབ་ཀྱིས་བཅོས་བསྒྱུར་
བྱས ་པ ། ས ་གནས ་ཐོན ་ལས ་འཕེལ ་རྒྱས ་ལ ་
ཞབས་ཞུ་བསྒྲུབ་པའི་མཚོན་རྟགས་ཤིག་ཡིན།
ངེད་སློབ་གྲྭས་ཐེངས་འདིར་འགྲན་བསྡུར་གོ་
སྐབས་སུ་བཟུང་ནས། ཐོན་ལས་དང་སློབ་གསོ་
མཉམ་འདྲེས་ལ་ཤུགས་སྣོན་དང་འཇོན་མི་སྐྱེད་
སྲིང་གི་རྣམ་པ་མུ་མཐུད་དུ་གསར་སྤེལ་བྱས་ཏེ།
རང་ཁུལ་གྱི་སྤྱི་ཚོགས་དཔལ་འབྱོར་འཕེལ་རྒྱས་
ཡོང་བར་བྱས་རྗེས་ཆེན་པོ་འཇོག་རྒྱུ་ཡིན་ཟེར།།

རང་ཚགས་པར་གྱི་འཕྲིན། ཉེ་ཆར། རང་
ཁུལ ་གྱི ་མཚོ ་སྔོན ་པོ ་རྟགས་མའི ་བོད ་འགྱིག་
གདན་ཞུ་འགྲན་བསྡུར་སྐབས་དང་པོ་དེ་ཁུལ་མི་
རི ག ས ་ ལུ ས ་ རྩ ལ ་ ར ་ བ ར ་ སྤེ ལ ་ མ གོ ་
བརྩམས། ཐེངས་འདིའི་འགྲན་བསྡུར་ནི་ཁུལ་
རིག་གནས་ལུས་རྩལ་ཡུལ་སྐོར་རྒྱང་སྒྲོག་བརྙན་
འཕྲིན ་ཅུའུ ་ཡིས ་གཙོ ་སྒྲུབ ་བྱས ་ཤིང ་ ། ཁུལ ་
ཡོངས་གྱི་ས་གནས་སོ་སོ་ནས་ཡོང་བའི་རུ་ཁག6
གི་བོད་འགྱིག་ལ ་དགའ་མོས་ཡོད་མཁན120

ལྷན་དུ་འཛོམས་ནས་ཉིན་གསུམ་གྱི་རིང་ལ་ཛ་
དྲག་ངང་འགྲན་བསྡུར་སྤེལ་རྒྱུ་རེད།

འགྲན་བསྡུར་གྱི་ཡུལ་དངོས་སུ། འགྲན་
ཞུགས་པ་རྣམས་ཀྱིས་བློ་རྩེ་གཅིག་སྒྲིམ་སྒོས་འགྱིག་
གཤོང་སྟེང་གི་འགྱིག་རྡེའུ་དཀར་ནག་ལ་བལྟ་
བཞིན་མཚམས་རེར་བསམ་གཞིགས་ནན་མོ་གཏོང་
བཞིན་པ་དང་ལན་རེར་འགྱིག་རྡེའུ་འཇོག་སྟངས་
ཇེ་མགྱོགས་སུ་བཏང་སྟེ་འགྱིག་རྩལ་དང་ཆེས་
བཟང་བའི་བསམ་པའི་རྣམ་པ་ལེགས་པོ་མངོན་

བཞིན་ཡོད་ཅིང་། ཛ་དྲག་གི་འགྲན་དོན་གྱིས་
མཐའ་འཁོར་གྱི་ལྟད་མོ་བ་རྣམས་ཀྱི་ཡིད་དབང་
རབ་ཏུ་བཀུག་ནས་འགྱིག་རྩལ་ལ་བསྔགས་བརྗོད་
ཚད་མེད་བྱེད་བཞིན་ཡོད། བོད་འགྱིག་ནི་བོད་མི་
རིགས་ཀྱི་སྲོལ་རྒྱུན་ལུས་རྩལ་ཤིག་ཡིན་པའི་ཆ་
ནས། ཕུན་སུམ་ཚོགས་པའི་བློ་གྲོས་ཀྱི་རྩལ་འདོན་
དགོས་པས། རོང་འབྲོག་ཁུལ་གྱི་མང་ཚོགས་ཀྱིས་
དགའ་བསུ་ཆེན་པོ་ཐོབ་བཞིན་ཡོད།

འགྲན་ཞུགས་པ་རྡོ་རྗེ་བཀྲ་ཤིས་ཀྱིས་བཤད་

རྒྱུར། ཐེངས་འདིའི་གདན་ཞུ་འགྲན་བསྡུར་སྤེལ་བ་
ལས་དམངས་ཡོངས་ཀྱི་ལུས་སྦྱོང་ལས་དོན་འཕེལ་
རྒྱས་ཡོང་བར་སྐུལ་འདེད་དང་ས་གནས་མང་
ཚོགས་ཀྱི་རིག་གནས་འཚོ་བ་ཕུན་སུམ་ཚོགས་པོར་
གཏོང་བ་མ་ཟད། བོད་འགྱིག་ལ་དགའ་མོས་ཡོད་
མཁན་རྣམས་ལ་བསམ་བློ་བརྗེ་རེས་བྱེད་པའི་
སྟེགས་བུ་ཞིག་བསྐྲུན་ནས། བོད་འགྱིག་རིག་གནས་
མཚོ་ལྷོ་ཁུལ་དུ་རྒྱུན་འཛིན་དང་འཕེལ་རྒྱས་ཡོང་
བར་སྐུལ་འདེད་བྱས་པ་རེད་ཟེར།།

རང་ཁུལ་གྱིས་མཚོ་སྔོན་པོ་རྟགས་མའི་བོད་འགྱིག་གདན་ཞུ་འགྲན་བསྡུར་སྐབས་དང་པོ་སྤེལ་བ།

《སྐབས་བཅུ་བཞི་པའི་ཁུལ་ཨུའི་སྐོར་ཞིབ་བྱ་
བའི་འཆར་འགོད(2022-2026ལོ)》དང《མཚོ་
ལྷོ་ཁུལ་ཨུའི2025ལོའི་སྐོར་ཞིབ་བྱ་བའི་འཆར་
གཞིའི》བཀོད་སྒྲིག་ལྟར། ཁུལ་ཨུས་སྐོར་ཞིབ་ཚན་
ཆུང5མངགས་ཏེ། ཟླ9པའི་ཟླ་སྟོད་ནས་བཟུང་རྫོང་
ལྔའི་སྒྲིག་ཨུ་ལྟ་ཞིབ་ཨུ་ལྷན་དང་རྫོང་ཨུའི་རྩ་
འཛུགས་པུའུ་ལ་རིམ་སྤོར་སྐོར་ཞིབ་བྱས་ཏེ། གུང་ཧོ་
རྫོང་ཆབ་ཆ་གྲོང་རྡལ་གྱི་མཁར་དབུས་སྡེ་ཁུལ་དང་
ཆོས་རྗེ་ཤང་སྟོང་སྐོར་སྡེ་བ་དང་། ཁྲི་ཀ་རྫོང་རྨ་སྲིབ་
གྲོང་རྡལ་གྱི་ཏིང་ཅ་སྡེ་བ་དང་རྨ་སྲིབ་གྲོང་རྡལ་གྱི་
མཁར་ནུབ་སྡེ་ཁུལ། ཀོས་ནན་རྫོང་སུམ་མདོ་གྲོང་
རྡལ་གྱི་ཉི་མ་ལུང་སྡེ་བ་དང་མང་ར་ཤང་གི་ཁུ་སྒྱོའུ་
སྡེ་བ། ཐུན་ཏེ་རྫོང་རྐ་འབའ་སུམ་མདོ་གྲོང་རྡལ་གྱི་
ཤར་ཚང་སྡེ་བ་དང་རྐ་འབའ་སུམ་མདོ་གྲོང་རྡལ་གྱི་
ཕྱུགས་རའི་སྡེ་ཁུལ། ཞིན་ཧེ་རྫོང་དཔལ་ཁ་གྲོང་རྡལ་
གྱི་ཉིན་ཆུ་སྡེ་བ་དང་ཐང་ནག་ཤང་ཤ་རྫོང་གོང་མ་
སྡེ་བ་བཅས་ལ་ཐད་ཀར་སྐོར་ཞིབ་བྱ་རྒྱུ་ཡིན།

གཅིག སྐོར་ཞིབ་ཀྱི་དུས་ཚོད།
2025ལོའི་ཟླ9པ་ནས་ཟླ10པའི་བར།
གཉིས། རྒྱུན་སྲོལ་སྐོར་ཞིབ་ཀྱི་ནང་དོན་གཙོ་བོ།

《སྐབས་བཅུ་བཞི་པའི་ཁུལ་ཨུའི་རེས་སྐོར་
བརྒྱད་པའི་སྐོར་ཞིབ་བྱ་བའི་ཇུས་གཞིའི》བླང་བྱ་
ལྟར། ཁུལ་ཨུའི་སྐོར་ཞིབ་ཚན་ཆུང་སོ་སོས་སྐོར་ཞིབ་
བྱ་ཡུལ་སྡེ་ཚན་གྱི་དངོས་ཡོད་དང་འགན་ནུས་ཀྱི་ཁྱད་
ཆོས་ལ་གཞིགས་ཏེ། ཏང་གི་ལམ་ཕྱོགས་དང་། བྱེད་
ཕྱོགས། སྲིད་ཇུས་བཅས་དང་། ཀྲུང་དབྱང་དང་ཞིང་
ཆེན་ཁུལ་ཨུའི་ཐབས་ཇུས་བཀོད་སྒྲིག་ལག་བསྟར་
དོན་འཁྱོལ་བྱས་པའི་གནས་ཚུལ་དང་། མང་ཚོགས་ཉེ་
འགྲམ་གྱི་རུལ་སུངས་གནད་དོན་དང་ཚུལ་མིན་སྤྱོད་

ཚུལ། ཏང་རྩ་འཛུགས་ནུས་མེད་ཟབ་ཟོབ་དང་རྩ་
འཛུགས་ཀྱི་ནུས་པ་ཞན་པའི་གནད་དོན། དེ་མིན་
སྐོར་ཞིབ་དང་རྩིས་བཤེར་སོགས་ལྟ་སྐུལ་ལྡོག་
ལན་གནད་དོན་དག་ཐེར་དོན་འཁྱོལ་སོགས་ཀྱི་
གནས་ཚུལ་གཙོར་བཟུང་ནས་ལྟ་བཤེར་དང་རྒྱུས་
ལོན་བྱེད་པའི་དུས་མཚུངས་སུ། སྐོར་ཞིབ་བྱ་ཡུལ་
ཏང་རྩ་འཛུགས་ཀྱི་མི་འདེམ་སྤྱོད་དང་འདུ་ཤེས་
འཛིན་སྟངས་ཀྱི་འགན་འཁྲིའི་ལམ་ལུགས་སོགས་
ཀྱི་གནས་ཚུལ་ལ་ཆེད་དོན་ལྟ་བཤེར་བྱ་རྒྱུ་ཡིན།

སྐོར་ཞིབ་བྱེད་སྐབས། སྐོར་ཞིབ་ཚན་ཆུང་སོ་
སོས་ཐེར་འདོན་ཁ་པར་དང་། གློག་རྡུལ་ཡིག་ཟམ།
བསམ་འཆར་ཡིག་སྒམ་བཙུགས་ཏེ། རྫོང་ལྔའི་སྒྲིག་
ཨུ་ལྟ་ཞིབ་ཨུ་ལྷན་དང་རྫོང་ཨུའི་རྩ་འཛུགས་པུའུ།
གུང་ཧོ་རྫོང་ཆབ་ཆ་གྲོང་རྡལ་གྱི་མཁར་དབུས་སྡེ་
ཁུལ་དང་ཆོས་རྗེ་ཤང་སྟོང་སྐོར་སྡེ་བ། ཁྲི་ཀ་རྫོང་རྨ་
སྲིབ་གྲོང་རྡལ་གྱི་ཏིང་ཅ་སྡེ་བ་དང་རྨ་སྲིབ་གྲོང་རྡལ་
གྱི་མཁར་ནུབ་སྡེ་ཁུལ། ཀོས་ནན་རྫོང་སུམ་མདོ་གྲོང་
རྡལ་གྱི་ཉི་མ་ལུང་སྡེ་བ་དང་མང་ར་ཤང་གི་ཁུ་སྒྱོའུ་
སྡེ་བ། ཐུན་ཏེ་རྫོང་རྐ་འབའ་སུམ་མདོ་གྲོང་རྡལ་གྱི་
ཤར་ཚང་སྡེ་བ་དང་རྐ་འབའ་སུམ་མདོ་གྲོང་རྡལ་གྱི་
ཕྱུགས་རའི་སྡེ་ཁུལ། ཞིན་ཧེ་རྫོང་དཔལ་ཁ་གྲོང་རྡལ་
གྱི་ཉིན་ཆུ་སྡེ་བ་དང་ཐང་ནག་ཤང་ཤ་རྫོང་གོང་མ་
སྡེ་བ་བཅས་ཀྱི་མགོ་ཁྲིད་ཚན་པ་དང་ཁོངས་མིའི་
གནས་ཚུལ་གསལ་ཞུ་བྱས་པའི་འཕྲིན་ཡིག་དང་། ཁ་
པར། ངོ་གཏུག་བཅས་གཙོར་བཟུང་ནས་བདག་
སྤྲོད་བྱ་རྒྱུ་ཡིན། སྐོར་ཞིབ་བདག་སྤྲོད་ཀྱི་ཁྱབ་ཁོངས་
སུ་མི་གཏོགས་པའི་དོན་ཚན་དག་གཏན་འཁེལ་
ལྟར་འབྲེལ་ཡོད་སྡེ་ཁག་ལ་ཐག་གཅོད་པར་བརྒྱུད་
སྤྲོད་བྱ་རྒྱུ་ཡིན། གལ་སྲིད་སྐོར་ཞིབ་བྱ་ཡུལ་སྡེ་ཚན་

གྱི་མགོ་ཁྲིད་ཚན་པ་དང་དེའི་ཁོངས་མིའི་འབྲེལ་
ཡོད་གནས་ཚུལ་གསལ་ཞུ་བྱ་འདོད་ན། སྐོར་ཞིབ་
དུས་སྐབས་ཀྱི་ལས་ཀའི་ཉིན་མོའི་ཆུ་ཚོད8:30-
18:00བར་སྐོར་ཞིབ་ཚན་ཆུང་གི་ལས་རེས་ཁ་པར་
ལ་ཁ་པར་གཏོང་བའམ་ཡང་ན་ཡིག་ཟམ་སྐུར་བ་
སོགས་ཀྱི་ལམ་ནས་གསལ་ཞུ་བྱས་ཆོག

གསུམ། གསལ་ཞུའི་ཐབས་ལམ།
ཁུལ་ཨུའི་སྐོར་ཞིབ་ཚན་ཆུང་དང་པོས་གུང་

ཧོ་རྫོང་སྒྲིག་ཨུ་ལྟ་ཞིབ་ཨུ་ལྷན་དང་རྫོང་ཨུའི་རྩ་
འཛུགས་པུའུ་ལ་རིམ་སྤོར་སྐོར་ཞིབ་བྱེད་པ་དང་།
ཆབ་ཆ་གྲོང་རྡལ་གྱི་མཁར་དབུས་སྡེ་ཁུལ་དང་ཆོས་
རྗེ་ཤང་སྟོང་སྐོར་སྡེ་བར་ཐད་ཀར་སྐོར་ཞིབ་བྱེད་
པར་འགན་ཁུར་བ་ཡིན།

འབྲེལ་གཏུག་ཁ་པར། 18095746717
གློག་རྡུལ་ཡིག་ཟམ། hnzwdyxcz@163.

com
ཁུལ་ཨུའི་སྐོར་ཞིབ་ཚན་ཆུང་གཉིས་པས་ཁྲི་

ཀ་རྫོང་སྒྲིག་ཨུ་ལྟ་ཞིབ་ཨུ་ལྷན་དང་རྫོང་ཨུའི་རྩ་
འཛུགས་པུའུ་ལ་རིམ་སྤོར་སྐོར་ཞིབ་བྱེད་པ་དང་།
རྨ་སྲིབ་གྲོང་རྡལ་གྱི་ཏིང་ཅ་སྡེ་བ་དང་རྨ་སྲིབ་གྲོང་
རྡལ་གྱི་མཁར་ནུབ་སྡེ་ཁུལ་ལ་ཐད་ཀར་སྐོར་ཞིབ་
བྱེད་པར་འགན་ཁུར་བ་ཡིན།

འབྲེལ་གཏུག་ཁ་པར། 13909715393
གློག་རྡུལ་ཡིག་ཟམ། 2237125318@qq.

com
ཁུལ ་ཨུའི ་སྐོར ་ཞིབ ་ཚན ་ཆུང ་གསུམ ་

པས ་ཀོས ་ནན ་རྫོང ་སྒྲིག ་ཨུ ་ལྟ ་ཞིབ ་ཨུ ་ལྷན ་
དང་རྫོང་ཨུའི་རྩ ་འཛུགས་པུའུ་ལ ་རིམ་སྤོར་
སྐོར་ཞིབ་བྱེད་པ་དང་། སུམ་མདོ་གྲོང་རྡལ་གྱི་

ཉི་མ་ལུང་སྡེ་བ་དང་མང་ར་ཤང་གི་ཁུ་སྒྱོའུ་སྡེ་
བར་ཐད་ཀར་སྐོར་ཞིབ་བྱེད་པར་འགན་ཁུར་
བ་ཡིན།

འབྲེལ་གཏུག་ཁ་པར། 13897148171
གློག་རྡུལ་ཡིག་ཟམ། hnzwdsxcz@163.

com
ཁུལ་ཨུའི་སྐོར་ཞིབ་ཚན་ཆུང་བཞི་པས་ཐུན་

ཏེ་རྫོང་སྒྲིག་ཨུ་ལྟ་ཞིབ་ཨུ་ལྷན་དང་རྫོང་ཨུའི་རྩ་
འཛུགས་པུའུ་ལ་རིམ་སྤོར་སྐོར་ཞིབ་བྱེད་པ་དང་།
རྐ་འབའ་སུམ་མདོ་གྲོང་རྡལ་གྱི་ཤར་ཚང་སྡེ་བའི་
ཏང་ཀྲི་པུའུ་དང་རྐ་འབའ་སུམ་མདོ་གྲོང་རྡལ་གྱི་
ཕྱུགས་ར་སྡེ་ཁུལ་ཏང་ཀྲི་པུའུ་ལ་ཐད་ཀར་སྐོར་ཞིབ་
བྱེད་པར་འགན་ཁུར་བ་ཡིན།

འབྲེལ་གཏུག་ཁ་པར། 15209746788
གློག ་ རྡུ ལ ་ ཡི ག ་ ཟ མ ། hnzwdsxcz@

126.com
ཁུལ་ཨུའི་སྐོར་ཞིབ་ཚན་ཆུང་ལྔ་པས་ཞིན་ཧེ་

རྫོང་སྒྲིག་ཨུ་ལྟ་ཞིབ་ཨུ་ལྷན་དང་རྫོང་ཨུའི་རྩ་
འཛུགས་པུའུ་ལ་རིམ་སྤོར་སྐོར་ཞིབ་བྱེད་པ་དང་།
དཔལ་ཁ་གྲོང་རྡལ་གྱི་ཉིན་ཆུ་སྡེ་བ་དང་ཐང་ནག་
ཤང་ཤ་རྫོང་གོང་མ་སྡེ་བར་ཐད་ཀར་སྐོར་ཞིབ་བྱེད་
པར་འགན་ཁུར་བ་ཡིན།

འབྲེལ་གཏུག་ཁ་པར། 13909748090
གློག ་ རྡུ ལ ་ ཡི ག ་ ཟ མ ། hnzwdexcz@

126.com
ཆེད་དུ་གསལ་བསྒྲགས་འདི་སྤེལ་བ་ཡིན།
ཀྲུང་གུང་མཚོ་ལྷོ་ཁུལ་ཨུའི་སྐོར་ཞིབ་བྱ་བའི་

མགོ་ཁྲིད་ཚན་ཆུང་གཞུང་ལས་ཁང་།
2025ལོའི་ཟླ9པའི་ཚེས8ཉིན།

སྐབས་བཅུ་བཞི་པའི་མཚོ་ལྷོ་ཁུལ་ཨུའི་རེས་སྐོར་བརྒྱད་པའི་སྐོར་ཞིབ་གསལ་བསྒྲགས།

ཁུལ་ལས་རིགས་ལག་རྩལ་སློབ་གྲྭས་འཛམ་གླིང་ལས་རིགས་ལག་རྩལ་སློབ་གླིང་གི་
ལག་རྩལ་འགྲན་བསྡུར་ཆེན་མོའི་ཁྲོད་གྲུབ་འབྲས་གཡུར་དུ་ཟ་བ་བླངས་པ།

རང་ཁུལ་གྱི་ཉ་གསོ་ཁེ་ལས་ཤིག་ལ་ཀྲུང་གོའི་
སྤུས་ཚད་ཚོགས་ཆེན་དུ་མིང་འདོན་

བྱ་དགའ་ཐོབ་པ།


